
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Капитальнӧя дзоньталан фонд артмӧданногъяс йылысь, капитальнӧя дзоньталан фонд артмӧданног бӧръян пӧрадок йылысь Коми Республика мутасын меститчӧм уна патераа керкаясын жыръяс киын кутысьясӧс Коми Республикаын меставывса асвеськӧдлан органъясӧн юӧрӧн могмӧдан пӧрадок вынсьӧдӧм йылысь
Россия Федерацияса оланін кодекслӧн 13 статьяса 86 пунктлӧн положениеяс, “Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь” Коми Республикаса Оланпаслӧн 3 статьяса 1 юкӧнлӧн 88 пункт збыльмӧдӧм могысь, Коми Республикаса Веськӧдлан котыр шуис:
1. Вынсьӧдны Капитальнӧя дзоньталан фонд артмӧданногъяс йылысь, капитальнӧя дзоньталан фонд артмӧданног бӧръян пӧрадок йылысь Коми Республика мутасын меститчӧм уна патераа керкаясын жыръяс киын кутысьясӧс Коми Республикаын меставывса асвеськӧдлан органъясӧн юӧрӧн могмӧдан Пӧрадок содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Коми Республикаса Веськӧдлан котырӧн
Юрнуӧдысьӧс Медводдза вежысь 



  
  Л. Максимова
Сыктывкар 
2018 вося лӧддза-номъя тӧлысь 5 лун 
259 №
ВЫНСЬӦДӦМА
Коми Республикаса Веськӧдлан котырлӧн
2018 во лӧддза-номъя тӧлысь 5 лунся 259 №-а шуӧмӧн
(содтӧд)
Капитальнӧя дзоньталан фонд артмӧданногъяс йылысь, 
капитальнӧя дзоньталан фонд артмӧданног бӧръян пӧрадок йылысь Коми Республика мутасын меститчӧм уна патераа керкаясын
 жыръяс киын кутысьясӧс Коми Республикаын меставывса асвеськӧдлан органъясӧн юӧрӧн могмӧдан
ПӦРАДОК
1. Тайӧ Пӧрадокыс урчитӧ капитальнӧя дзоньталан фонд артмӧданногъяс йылысь, капитальнӧя дзоньталан фонд артмӧданног бӧръян пӧрадок йылысь Коми Республика мутасын меститчӧм уна патераа керкаясын (водзӧ – уна патераа керкаяс) жыръяс киын кутысьясӧс Коми Республикаын меставывса асвеськӧдлан органъясӧн (водзӧ – меставывса асвеськӧдлан орган) юӧрӧн могмӧданногъяс (водзӧ – юӧртӧм).
2. Юӧртӧмсӧ збыльмӧдӧны сы могысь, медым: 
1) уна патераа керкаясын жыръяс киын кутысьяс индісны уна патераа керкалысь капитальнӧя дзоньталан фонд артмӧданногсӧ, кутшӧмӧс пыртӧма Коми Республикаын уна патераа керкаясын ӧтувъя эмбур капитальнӧя дзоньталан дінму уджтасӧ, сійӧс актуализируйтігӧн (водзӧ – дінму уджтас);
2) вежны капитальнӧя дзоньталан фонд артмӧданног либӧ торъя тшӧт кутысьӧс случайясын, кутшӧмъясӧс индӧма Россия Федерацияса оланін кодекслӧн 173 статьяса 10 юкӧнӧн, 175 статьяса 8 да 9 юкӧнъясӧн, 189 статьяса 7 юкӧнӧн.
3. Юӧртӧмсӧ збыльмӧдӧ меставывса асвеськӧдлан орган уна патераа керкаясын жыръяс киын кутысьяс серти, кутшӧмъяс меститчӧмаӧсь Коми Республикаын лӧсялана муниципальнӧй юкӧнлӧн мутасын.
4. Меставывса асвеськӧдлан орган юӧртӧмсӧ збыльмӧдӧ юӧрсӧ йӧзӧдӧм пыр уна патераа керкаяслӧн пыранінъясӧ лӧсьӧдӧм юӧртан пӧвъяс вылын, либӧ му участок вылын, кӧні меститчӧма уна патераа керка, а сідзжӧ “Ӧтуввез” юӧртан да телекоммуникация везйын меставывса асвеськӧдлан органлӧн официальнӧй сайтын.
Юӧртӧмсӧ збыльмӧдӧны:
1) уна патераа керкаын жыръяс киын кутысьяслы, кутшӧмӧс пыртӧма дінму уджтасӧ, сійӧс актуализируйтігӧн;
2) уна патераа керкаын жыръяс киын кутысьяслы, кодъяс артмӧдӧны капитальнӧя дзоньталан фондсӧ торъя тшӧт вылын, кутшӧмлӧн капитальнӧя дзоньталӧм вылӧ збыль воӧм взносъяслӧн ыдждаыс лоӧ капитальнӧя дзоньталӧм вылӧ урчитӧм взносъяс мындаысь ветымын прӧчентысь этшаджык;
3) уна патераа керкаын жыръяс киын кутысьяслы, кодъяс артмӧдӧны капитальнӧя дзоньталан фондсӧ торъя тшӧт вылын сэк, кор примитӧма помшуӧм торъя тшӧтӧн вӧдитчысьӧс бырӧдӧм либӧ выль ног котыртӧм йылысь, торъя тшӧтӧн вӧдитчысьӧс шуӧма банкротӧн, а сідзжӧ сэк, кор веськӧдлысь организацияӧн, оланін кутысьяслӧн товариществоӧн либӧ оланін кооперативӧн, кодъяс лоӧны торъя тшӧтӧн вӧдитчысьясӧн, дугӧдӧма уна патераа керкаӧн веськӧдлӧмыс тайӧ керкаын жыръяс киын кутысьяслӧн ӧтувъя чукӧртчылӧмлӧн помшуӧм серти либӧ уна патераа керкаӧн веськӧдлӧм серти татшӧм удж дугӧдӧмыс арталӧма оланпастэчасӧн либӧ ёрдлӧн помшуӧмӧн;
4) уна патераа керкаын жыръяс киын кутысьяслы, кодъяс артмӧдӧны капитальнӧя дзоньталан фондсӧ торъя тшӧт вылын сэк, кор уна патераа керкаын ӧтувъя эмбурсӧ капитальнӧя абу дзоньталӧма кадколастӧ, кутшӧмӧс арталӧма капитальнӧя дзоньталан дінму уджтасӧн, да та дырйи уна патераа керкаын ӧтувъя овмӧс капитальнӧя дзоньталӧмын коланлун индан пӧрадок серти колӧ сетны кутшӧмкӧ сикас могмӧс да (либӧ) вӧчны кутшӧмкӧ сикас удж, кутшӧмъясӧс арталӧма тайӧ уна патераа керкалы капитальнӧя дзоньталан дінму уджтасӧн.
5. Уна патераа керкаын жыръяс киын кутысьяслы, кодъясӧс индӧма тайӧ Пӧрадоклӧн 4 пунктса 1 пунктулын, юӧртӧмсӧ збыльмӧдӧны дінму уджтас актуализируйтан лунсянь 30 календарнӧй лун чӧжӧн.
Уна патераа керкаын жыръяс киын кутысьяслы, кодъясӧс индӧма тайӧ Пӧрадоклӧн 4 пунктса 4 да 2 пунктувъясын, юӧртӧмсӧ збыльмӧдӧны капитальнӧя дзоньталан фондсӧ дінму операторлӧн тшӧт вылын артмӧдӧм йылысь меставывса асвеськӧдлан органӧн помшуӧм примитан лунсянь 15 календарнӧй лун чӧжӧн.
Уна патераа керкаын жыръяс киын кутысьяслы, кодъясӧс индӧма тайӧ Пӧрадоклӧн 4 пунктса 3 пунктулын, юӧртӧмсӧ збыльмӧдӧны уна патераа керкаӧн веськӧдлӧм серти удж дугӧдан, йӧзӧн, кодъяс лоӧны торъя тшӧт кутысьясӧн, уна патераа керкаӧн веськӧдлӧм дугӧдан лунсянь 15 календарнӧй лун чӧжӧн.

